
 

 

 

Cynhaliwyd Gwobrau Personoliaeth Chwaraeon blynyddol 

Sir Gaerfyrddin a drefnir gan yr Uned Datblygu Chwaraeon 

mewn partneriaeth â Chyngor Chwaraeon Lleol Sir 

Caerfyrddin, ar 27ain o Ionawr 2010 yng Ngwesty Parc y 

Strade gyda Chwaraeon Picton fel prif noddwr y noson. 

 

Bwriad y noson hon yw hyrwyddo, cydnabod, a gwobrwyo'r 

athletwyr, yr hyfforddwyr, a'r gwirfoddolwyr sy'n cyflawni 

gorchestion ac yn cyfrannu tuag at y llwyddiant parhaus y 

mae'r sir hon yn ei gael ym myd y campau. 

 

Cynhaliwyd y noswaith gan ddyfarnwr rygbi rhyngwladol 

Nigel Owens a’r cyflwynydd radio Marc Griffiths lle cafwyd 

Gerald Davies (Rygbi), Jeff Jones, (Criced) a Lisa Pudner 

(Codi pwysau anabl) eu sefydlu yn Neuadd Oriel 

Anfarwolion Chwaraeon Sir Gaerfyrddin 

 

David Greene ~ Personoliaeth Chwaraeon y Flwyddyn 

 

 

 

 

 

 

Roedd 2009 yn flwyddyn ragorol i David. Ar ddechrau'r 

tymor, llwyddodd David i dorri bron i eiliad oddi ar record ei 

berfformiad gorau erioed, wrth osod record newydd i Gymru 

sef 48.68 eiliad. Gwobr David oedd cael ei ddewis ar gyfer y 

Cwpan Ewropeaidd, gan gynrychioli tîm Dynion Prydain yn 

ras y clwydi dros 400 metr. Yn y gystadleuaeth hon, enillodd 

David y fedal aur. Yna enillodd  Bencampwriaeth y Deyrnas 

Unedig ac yn sgil y llwyddiant hwn, cafodd David ei ddewis 

i fod yn aelod o dîm Prydain Fawr a Gogledd Iwerddon ym 

Mhencampwriaeth y Byd yn Berlin ym mis Awst.  
 

Noddwyd gan Picton Sports 

 



Evan Hoyt ~ Chwaraewr Ifanc y Flwyddyn 

 

 

 

 

 
 

Mae Evan yn 14 oed a dechreuodd chwarae tennis pan oedd 

yn 4 oed yng Nghlwb Tennis Llanelli. Mae Evan wedi 

datblygu'n chwaraewr tennis talentog tu hwnt ac enillodd 

ysgoloriaeth lawn  i Reed’s School Tennis Academy yn  

Surrey. Yn 2009, cystadlodd Evan mewn wyth cystadleuaeth 

Ewropeaidd Gradd 1 ar y lefel uchaf, gan deithio fel un o 

aelodau tîm Prydain Fawr. Enillodd Evan wobr Chwaraewr 

Iau y Mis Gwobrau 'Aegon' Tennis Prydain. Yn 2009, daeth 

Evan yn chwaraewr Rhif Un Prydain yn y gr� p oedran i’r 

rhai dan 14 oed. 

Noddwyd gan Dyfed Menswear 

 

 

Jade Williams ~ Chwaraewraig Ifanc y Flwyddyn 

 

 

 

 

 
 

Yn ystod tymor athletau dan do 2009, enillodd Jade y 

cystadlaethau 800 metr a  1500 metr i’r rhai dan 17 oed a hi 

oedd ar y brig ym Mhrydain Fawr yn y categori 800 metr i’r 

rhai dan 17 oed ac yn 2il ym Mhrydain Fawr ar gyfer y 1500 

metr. Yn nhymor yr athletau awyr agored, enillodd Jade y 

cystadlaethau 400 metr, 800 metr a 1500 metr ym 

Mhencampwriaeth Cymru i’r rhai dan 20 oed a chafodd ei 

dewis i fod yn aelod o dîm athletwyr h� n Cymru yng 

nghystadleuaeth yr 800 metr. Yn ogystal, bu Jade yn 

cynrychioli Cymru yn y Gêmau Celtaidd a Gêmau Ysgolion 

y Deyrnas Unedig yn 2009.  

 

 
 



Gideon Griffiths ~ Chwaraewr Anabl y Flwyddyn 

 

 

 

 

 

Ym mis Mai 2009, cystadlodd Gideon yng nghystadleuaeth 

codi pwysau ('powerlifting') a chodi pwysau ar y fainc 

('bench press') Cymru a chyrraedd y brig yn y Dosbarth 90kg 

i'r rhai dros 40 oed ar ôl codi pwysau anhygoel, sef 162.5 kg. 

Ym mis Awst, cystadlodd Gideon yng nghystadleuaeth Codi 

Pwysau a Chodi Pwysau ar y Fainc Siroedd Cymru ac 

unwaith eto, cyrhaeddodd y brig yn y dosbarth 90kg ar ôl 

codi 165 kg. Roedd y ddwy yn gystadlaethau i'r rhai abl o 

gorff. Gideon hefyd yw Pencampwr presennol Cymdeithas 

Cryfder Cymru ('Welsh Strength Association') ar gyfer y rhai 

dros 40 oed sydd yn y dosbarth 90kg. 
 

Noddwyd gan IWEC International 

 

 

Jemma Morris ~ Chwaraewraig Anabl y Flwyddyn 

 

 

 

 

 
 

Yn 2009, daeth Jemma yn bencampwraig adwyro ('recurve') 

dan 16 oed Cymru ar ôl ennill ym Mhencampwriaeth Dan Do 

Cymru i Ferched H� n. Yn ogystal, yn y flwyddyn hon cafodd 

Jemma ei dewis ar gyfer carfan paralympaidd Prydain Fawr, 

yr aelod ieuaf o'r garfan a hithau ond yn 13 oed. Yn 2009 

hefyd, cafodd Jemma’r anrhydedd o ennill teitl 'y saethydd 

iau' gan Archery G.B ac mae wedi cael cynnig lle yng 

ngharfan Chwaraewyr Iau Cymru. Daeth Jemma yn 

Bencampwraig Dan Do Dan        16 oed Cymru gan roi ei 

pherfformiad gorau erioed wrth wneud hynny a hithau ond 

un pwynt yn fyr o gyrraedd record Cymru.   

Noddwyd gan McCarthy Contractors 

 
 



Alison Jones ~ Gwirfoddolwr Ifanc y Flwyddyn 

 

 

 

 

 

 

Yn 2009, chwaraeodd Alison ran hanfodol yn sefydlu Clwb 

Hoci Dinefwr yn Llandeilo. Crëwyd y clwb hwn o ganlyniad 

i ymroddiad Alison i hyfforddi mewn sesiynau hoci ar ôl 

ysgol yn Ysgol Tre-gib a chyn hir, roedd 40 o ferched yn 

mynychu. Mae'r clwb hwn wedi ehangu dros yr ychydig 

fisoedd diwethaf i ddarparu ar gyfer 75 o chwaraewyr mewn 

tri gr� p oedran gwahanol. Alison yw'r Brif Hyfforddwraig 

a'r Cydlynydd Ieuenctid ac mae'n mynychu pob gêm a sesiwn 

hyfforddi. Cyn pen mis neu ddau ar ôl sefydlu’r clwb, 

enillodd y tîm dan 13 oed gystadleuaeth Cwpan De Cymru a 

chipio'r 3ydd safle yng Nghymru. 

 

 

Joan Goldsmith ~ Gwirfoddolwr y Flwyddyn 

 

 

 

 

 

 

Mae Joan wedi gwneud gwaith gwirfoddol i Harriers 

Caerfyrddin am oddeutu deuddeng mlynedd. Yn ystod y 

cyfnod hwn, mae Joan wedi ennill cymwysterau  

hyfforddwraig a swyddog cystadlaethau maes. Bob dydd 

Mawrth a dydd Iau, bydd Joan yn hyfforddi yn y clwb ac yn 

hoelio sylw ar grwpiau sbrint y merched. Joan yw rheolwr 

tîm traws gwlad y merched yng nghynghrair Gwent, rheolwr 

timau dan       20 oed Gorllewin Cymru a rheolwr tîm 

merched Harriers Caerfyrddin yng 'Nghynghrair Louise 

Arthur.' Mae Joan yn wirfoddolwr ymroddgar ac yn 2009, 

enillodd wobr 'Gwirfoddolwr y Flwyddyn - Athletau Cymru.' 

Noddwyd gan Tenovus. 

 



Lee Tregonning and Euros Evans ~ Hyfforddwr y 

Flwyddyn 

 

 

 

 

 

 

 

Mae Lee ac Euros wedi dangos eu bod yn dîm hyfforddi 

rhyfeddol o gryf. Yn ystod 2009, mae'r ddau wedi hyfforddi 

tîm rygbi dan 18 oed Coleg Sir Gâr ac wedi cael llwyddiant 

mawr. Enillodd y tîm wobr cynghrair Ysgolion Cymru a 

Chwpan Ysgolion Cymru. Yn ogystal, enillodd y tîm dan 18 

oed gystadleuaeth Gulliver’s Super 16, sef cystadleuaeth 

‘drwy wahoddiad’ i’r 16 tîm gorau dan 18 oed ym Mhrydain 

Fawr.  

Noddwyd gan Fusion 

 

Clwb Criced Rhydaman ~ Tîm y Flwyddyn 

 

 

 

 

 

 

 

Am yr ail dymor yn olynol, enillodd Clwb Criced Rhydaman 

Gwpan Dan Radcliffe. Dyfernir y cwpan hwn i enillwyr 

Adran Gyntaf cynghrair griced De Cymru. Adran Un yw'r 

gynghrair uchaf ym myd criced Cymru a chan ei fod wedi 

ennill y gynghrair, mae'r clwb wedi cael ei ddewis i chwarae 

mewn cynghrair genedlaethol newydd a fydd yn dechrau ym 

mis Mai 2010.  

 

Noddwyd gan Parker Plant 

 

 
 



Tîm rygbi dan 18 oed Coleg Sir Gâr ~ Tîm Ifanc  

 

 
 

 

 

 

 

Ni chollodd tîm rygbi dan 18 oed Coleg Sir Gar yr un gêm yn 

ystod tymor 2008–2009. Enillodd y tîm amryw o 

gystadlaethau yng Nghymru a Lloegr. Roedd llwyddiannau'r 

tîm yn cynnwys ennill cystadleuaeth Cynghrair Ysgolion 

Cymru, ennill Cwpan Ysgolion Cymru ac ennill 

cystadleuaeth South Coast Kings. Yn ogystal, enillodd tîm y 

rhai dan 18 oed gystadleuaeth Gulliver’s Super 16, sef 

pencampwriaeth ‘drwy wahoddiad’ i’r 16 tîm gorau Dan 18 

oed ym Mhrydain Fawr.  

Noddwyd gan Lloyd and Gravell 
 

 

 

Eric Lewis ~ Gwobr am Wasanaeth Rhagorol 

 

 

 

 

 
 

Bu Eric yn ymwneud â Chlwb Criced Llangennech am 45 

mlynedd, yn gyntaf fel chwaraewr ac am y 42 flynedd 

diwethaf fel gofalwr y cae. Mae Eric yn paratoi'r wiced ac yn 

torri'r allfaes ar amrywiol nosweithiau yn ystod yr wythnos, 

ar Sadyrnau ac ar y Sul. Mae Eric yno yn ystod y rhan fwyaf 

o'r gêmau cartref er mwyn goruchwylio defnyddio'r pafiliwn 

a'r cae ac mae hefyd yn dyfarnu neu'n cadw'r sgôr yn fynych. 

Mae Eric hefyd wedi bod yn ymwneud â gwirfoddoli i 

Gymdeithas Griced De Cymru. Roedd Eric yn y cyfarfod 

cyntaf ym 1973, yn gadeirydd y gynghrair am 7 mlynedd ac 

mae wedi bod yn archwilydd anrhydeddus am 29 mlynedd. 

Gwnaed Eric yn aelod am oes am ei wasanaeth.  

Noddwyd gan TJ Electrics 


